
राज्‍य सभा
अतारांकित प्रश्‍न संख्‍या 3023
जिसका उत्‍तर 12 दिसम्‍बर, 2016 को दिया जाना है ।
.....

गंगा नदी के किनारे पर वृक्षारोपण
3023. श्री लाल सिंह वडोदिया: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि सरकार गंगा नदी के किनारे-किनारे पौधे लगाने का अभियान प्रारंभ करने पर विचार कर रही है; 
(ख) 
यदि हां, तो क्या सरकार ने अभी तक इस दिशा में कोई कदम उठाया है; और 
(ग) 
यदि हां, तो उसका ब्यौरा क्या है और यदि नहीं, तो इसके क्या कारण हैं?

उत्‍तर
युवा कार्यक्रम और खेल राज्य मंत्री (स्वतंत्र प्रभार) तथा जल संसाधन, नदी विकास और गंगा संरक्षण राज्य मंत्री (श्री विजय गोयल)
(क) से (ग) वन से जुड़े क्रियाकलाप राष्‍ट्रीय स्‍वच्‍छ गंगा मिशन द्वारा शुरू किए गए गंगा संरक्षण संबंधी व्‍यापक कार्यक्रम का अभिन्‍न कार्यकलाप है और सतत नदी पारिस्थितिकी प्रणाली प्रबंधन संबंधी राष्‍ट्रीय स्‍तरीय कार्य नीति के अनुसरण में है। 
गंगा सफाई से संबंधित वन से जुड़े कार्यकलाप संबंधित विस्‍तृत परियोजना रिपोर्ट (डीपीआर) वन अनुसंधान संस्‍थान (एफआरआई), देहरादून द्वारा तैयार किए गए हैं। डीपीआर में वनरोपण सहित बहुमुखी दृष्टिकोण को अपनाया जाता है। 
वर्ष 2016-17 के लिए वनरोपण परियोजनाओं की प्रचालन संबंधी वार्षिक योजना (एपीओ) उत्‍तराखंड, उत्‍तर प्रदेश, बिहार, झारखंड, पश्चिम बंगाल के वन विभागों द्वारा तैयार की गई थी। 
राज्‍यों द्वारा प्रस्‍तुत एपीओ के अनुसार, एनएमसीजी ने वर्ष 2016-17 के लिए वनरोपण हेतु गंगा नदी के किनारों पर स्थित पांच राज्‍यों को कुल 50.63 करोड़ रूपए की मंजूरी दी है।
****
